
21 Tachwedd 2017 
 
Annwyl  Mr Ramsay,   

 
 

 

Mae’n bleser gen i gyhoeddi canlyniad y gystadleuaeth agored am rôl y Cyfarwyddwr 

Cyffredinol, Addysg a Gwasanaethau Cyhoeddus a rôl y Cyfarwyddwr Cyffredinol, 
Economi, Sgiliau a Chyfoeth Naturiol yn Llywodraeth Cymru. 

Cafwyd ymgeiswyr mewnol ac allanol o’r radd flaenaf a roddodd berfformiad rhagorol 

mewn proses recriwtio drylwyr ac anodd, gan wynebu panel dan gadeiryddiaeth un o 
Gomisiynwyr y Gwasanaeth Sifil. Roedd y disgrifiad swydd yn amlinellu'n glir y 
cyfrifoldebau sydd ynghlwm â bod yn Swyddog Cyfrifyddu Ychwanegol, a chafodd y 
rhain eu harchwilio a'u profi'n drylwyr yn ystod y cyfweliad.  

Gyda sêl bendith y Prif Weinidog a Syr Jeremy Heywood, rwyf wedi cynnig y swyddi i: 

Tracey Burke, Cyfarwyddwr Cyffredinol, Addysg a Gwasanaethau Cyhoeddus.  

Andrew Slade, Cyfarwyddwr Cyffredinol, yr Economi, Sgiliau a Chyfoeth Naturiol.  

Maent wedi derbyn ac rwy’n edrych ymlaen yn fawr i’w cael yn rhan o’r uwch dîm i roi 

strategaeth Llywodraeth Cymru, Ffyniant i Bawb, ar waith.  

Bydd Tracey yn dechrau yn ei rôl newydd ar unwaith, a bydd Andrew yn ymuno â hi ar 
ôl i James Price adael Llywodraeth Cymru ar secondiad ym mis Ionawr 2018. Byddaf yn 
cyhoeddi llythyron ynghylch rôl y Swyddogion Cyfrifyddu Ychwanegol i Tracey ac 
Andrew maes o law, ac yn darparu copïau i chi.  

Rwy'n siŵr y byddwch am ymuno â mi i groesawu Tracey ac Andrew i'w swyddi 

newydd.  

   
 
Yn gywir,  

 

Shan Morgan  

